ՀԻՄՆԱՎՈՐՈՒՄ
«Հայաստանի հանրապետության կառավարության 2008 թվականի փետրվարի 13-ի N 147-Ն որոշման մեջ լրացումներ կատարելու մասին» ՀՀ կառավարության որոշումն ընդունելու անհրաժեշտության մասին
	1.
	Անհրաժեշտությունը

	
	«Մեկ պատուհանի կանգառ» սկզբունքի ներդրման շրջանակներում ՀՀ Ազգային Ժողովի կողմից 2010 թվականի դեկտեմբերի 8-ին ընդունվել է ««Կազմակերպություններին և ֆիզիկական անձանց հարկային հաշվառման վերցնելու և հարկային հաշվառումից հանելու մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքը (ՀՕ 198-Ն), որի 2-րդ հոդվածի համաձայն 2011 թվականի ապրիլի 1-ից օրենքով սահմանված կարգով  ՀՀ ԱՆ իրավաբանական անձանց պետական ռեգիստրի կողմից գրանցում ստացող կազմակերպությունների և անհատ ձեռնարկատերերի հարկ վճարողների հաշվառման համարների տրամադրումն իրականացվելու է «Իրավաբանական անձանց պետական գրանցման մասին» ՀՀ օրենքով սահմանված կարգով, իսկ ՀՀ կենտրոնական բանկի կողմից գրանցում ստացող կազմակերպություններինը` կենտրոնական բանկի կողմից` իր սահմանած կարգով:

Մինչ սույն թվականի ապրիլի 1-ը կազմակերպություններին և անհատ ձեռնարկատերերին հարկ վճարողի հարկային հաշվառման վկայական տրամադրվում էր հարկային մարմնի կողմից համաձայն Հայաստանի Հանրապետության կառավարության 2008 թվականի հունվարի 17-ի «Հարկ վճարողի հաշվառման վկայականի ձևաթուղթը և դրանում պարունակվող տեղեկությունների ցանկը սահմանելու մասին» N 28-Ն որոշմամբ հաստատված հավելվածների: Սակայն վերոնշյալ փոփոխությունների արդյունքում նշված որոշումն ուժը կորցրած է ճանաչվել ՀՀ կառավարության 2010 թվականի մայիսի 27-ի «Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» թիվ 642-Ն որոշման համաձայն:
Վերոնշյալ փոփոխության արդյունքում 2011 թվականի ապրիլի 1-ից հարկային մարմնում հաշվառվելու են ֆիզիկական անձինք, նոտարները, Հայաստանի Հանրապետությունում հավատարմագրված դիվանագիտական ներկայացուցչությունները և հյուպատոսական հիմնարկները, նրանց հավասարեցված միջազգային, միջկառավարական (միջպետական) կազմակերպությունները: Հայաստանի Հանրապետության կառավարության 27.05.2010թ թիվ 750-Ն որոշմամբ սահմանվել է ֆիզիկական անձանց հարկային հաշվառման վկայականի ձևաթուղթը և դրանում պարունակվող տեղեկությունների ցանկը, իսկ նոտարների, Հայաստանի Հանրապետությունում հավատարմագրված դիվանագիտական ներկայացուցչությունների և հյուպատոսական հիմնարկների, նրանց հավասարեցված միջազգային, միջկառավարական (միջպետական) կազմակերպությունների մասով հարցը բաց է մնացել: 
          Ելնելով վերոնշյալից, առաջացել է «Հայաստանի Հանրապետության կառավարության 2008 թվականի փետրվարի 13-ի թիվ 147-Ն որոշման մեջ լրացումներ կատարելու մասին» ՀՀ կառավարության որոշում ընդունելու անհրաժեշտություն:

	2.
	Ընթացիկ իրավիճակը և խնդիրները

	
	ՀՀ ԿԱ ՊԵԿ-ի կողմից մշակվել է «Հայաստանի Հանրապետության կառավարության 2008 թվականի փետրվարի 13-ի թիվ 147-Ն որոշման մեջ լրացումներ կատարելու մասին» ՀՀ կառավարության որոշման նախագիծը:

	3.
	Տվյալ բնագավառում իրականացվող քաղաքականությունը

	
	Իրականացվող քաղաքականության մեջ որևէ փոփոխություն չի կատարվում:

	4.
	Կարգավորման նպատակը և բնույթը

	
	ՀՀ կառավարության որոշման նախագիծն ընդունվելուց հետո, կսահմանվի նոտարներին, Հայաստանի Հանրապետությունում հավատարմագրված դիվանագիտական ներկայացուցչություններին և հյուպատոսական հիմնարկներին, նրանց հավասարեցված միջազգային, միջկառավարական (միջպետական) կազմակերպություններին տրամադրվող հարկ վճարողի հաշվառման վկայականի ձևաթուղթը և դրանում պարունակվող տեղեկությունների ցանկը:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը ներկայացվել է կարծիքի ՀՀ ֆինանսների նախարարություն, իսկ ՀՀ արդարադատության նախարարություն` պետական իրավական փորձաքննության

	6.
	Ակնկալվող արդյունքը

	
	Կկարգավորվի 2011թ ապրիլի 1-ից հետո նոտարների, Հայաստանի Հանրապետությունում հավատարմագրված դիվանագիտական ներկայացուցչությունների և հյուպատոսական հիմնարկների, նրանց հավասարեցված միջազգային, միջկառավարական (միջպետական) կազմակերպությունների հարկային մարմնում հաշվառման կանգնելու գործընթացը

	7.
	Այլ տեղեկություններ (եթե այդպիսիք առկա են)

	
	


ՏԵՂԵԿԱՆՔ
«Հայաստանի հանրապետության կառավարության 2008 թվականի փետրվարի 13-ի N 147-Ն որոշման մեջ լրացումներ կատարելու մասին» ՀՀ կառավարության որոշման ընդունման կապակցությամբ պետության եկամուտների նվազեցման կամ ծախսերի ավելացման մասին
«Հայաստանի հանրապետության կառավարության 2008 թվականի փետրվարի 13-ի N 147-Ն որոշման մեջ լրացումներ կատարելու մասին» ՀՀ կառավարության որոշման ընդունմամբ պետության եկամուտների նվազեցում կամ ծախսերի ավելացում չի նախատեսվում:

ՏԵՂԵԿԱՆՔ
«Հայաստանի հանրապետության կառավարության 2008 թվականի փետրվարի 13-ի N 147-Ն որոշման մեջ լրացումներ կատարելու մասին» ՀՀ կառավարության որոշումն ուժի մեջ մտնելու առնչությամբ այլ իրավական ակտերի ընդունման կամ միջոցառումների իրականացման անհրաժեշտության բացակայության մասին

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	«Հայաստանի հանրապետության կառավարության 2008 թվականի փետրվարի 13-ի N 147-Ն որոշման մեջ լրացումներ կատարելու մասին» ՀՀ կառավարության որոշման ընդունման կապակցությամբ այլ իրավական ակտերի ընդունման կամ միջոցառումների իրականացման անհրաժեշտություն չկա:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Համապատասխանում է միջազգային պայմանագրերով ստանձնած պարտավորություններին

	3
	Այլ տեղեկություններ (եթե այդպիսիք առկա ե ն)

	
	








